
Sidang Jemaah yang dirahmati Allah,

Marilah kita bersama meningkatkan ketagwaan kepada Allah SWT dengan
menyempurnakan segala suruhan-Nya dan meninggalkan segala larangan-
Nya. Mudah-mudahan kita diberi petunjuk dalam menjalani kehidupan di
dunia dan meraih keampunan Allah di akhirat kelak.

Mimbar pada hari ini akan membicarakan khutbah bertajuk

“Pembangunan Negara Tanggungjawab Bersama”.

Sidang Jemaah yang berbahagia,

Islam telah mensyariatkan ibadah zakat sebagai cara untuk mengagihkan
harta kepada yang berhak. la bukan sahaja dapat melepaskan asnaf
daripada belenggu kemiskinan bahkan ia juga dapat memastikan kebajikan
mereka terpelihara. Inilah sebahagian hikmah ibadah zakat kepada

ekonomi umat Islam.

Pada masa yang sama, Islam tidak menolak sistem percukaian yang telah
diamalkan setiap negara selagi mana ianya tidak bertentangan dengan

syariat. Allah SWT berfirman di dalam surah al-Kahfi ayat 94 :
o Sy S2 s ;,//}/5 /’/A/./o}:

Bermaksud : “Mereka berkata: "wahai Zulkarnain, sesungguhnya kaum
Yakjuj dan Makjuj sentiasa melakukan kerosakan di bumi; oleh itu,
setujukah kiranya kami menentukan sejumlah bayaran kepadamu (dari hasil
pendapatan kami) dengan syarat engkau membina sebuah tembok di

antara kami dengan mereka?.”

Imam Al-Syaukani menjelaskan bahawa maksud al-kharaj dalam ayat
tersebut adalah ‘apa yang dikutip oleh pemimpin’. Ayat ini menjelaskan
bahawa pemimpin perlu mengumpulkan sumber pendapatan negara bagi
memelihara kepentingan umum negara dan rakyat, bahkan pemimpin boleh
mewajibkan rakyat untuk mengeluarkan sebahagian harta mereka. Ini

termasuklah pemimpin boleh mewajibkan rakyat membayar cukai.

Dalam sejarah, kerajaan-kerajaan Islam telah memperkenalkan Jizyah, iaitu

cukai yang dikenakan kepada golongan bukan Islam bagi melayakkan

“~’ mereka untuk mendapat perlindungan dan penjagaan sama ada

harta, keluarga, darah dan lain-lain. Begitu juga Kharaj, cukai tanah yang
diperkenalkan pada zaman Saidina Umar Al-Khattab r.a dan juga ‘Usyur,
laitu cukai perdagangan. la berkembang seiring keperluan semasa

sesebuah negara.

Cukai hakikatnya ialah bayaran yang dibayar oleh rakyat untuk kebajikan
diri mereka sendiri. Justeru ia secara tidak langsung adalah suatu bentuk
kerjasama antara rakyat dengan kerajaan untuk kepentingan bersama.
Imam al-Tirmizi r.h telah merekodkan hadith daripada Fatimah binti Qays
r.a, bahawa Rasulullah s.a.w telah bersabda:

€ o EL I 3 0
Bermaksud: “Sesungguhnya pada harta itu ada kewajipan (hak untuk

dikeluarkan) selain zakat.”

Jelas sekali menerusi hadith tersebut, masih terdapat lagi komitmen
daripada harta yang perlu ditunaikan oleh setiap individu selain daripada
zakat. Dalam Islam, sesebuah kerajaan mempunyai hak untuk mewujudkan
dasar percukaian dalam memungut hasil kepada negara, selagimana dasar
yang digubal menepati prinsip adil, melestarikan kemakmuran negara dan

tidak membebankan rakyat.

Justeru, sebagai warganegara yang prihatian, kita mempunyai
tanggungjawab untuk melaksanakan ibadah zakat untuk kelangsungan
ekonomi umat Islam. Kita juga bertanggungjawab kepada negara melalui
pembayaran cukai sama ada cukai pendapatan, cukai perdagangan dan

sebagainya.

Sidang jemaah yang dirahmati Allah,

Jabatan Kastam Diraja Malaysia adalah agensi yang memainkan peranan
yang penting kepada negara dalam membantu membangunkan
kemudahan-kemudahan infrastruktur melalui kutipan cukai perkhidmatan,
duti import dan eksport, penyediaan kemudahan di pelabuhan dan lapangan
terbang, serta lain-lain yang akan memberi hasil kepada negara. Selain itu,
antara tugas Jabatan Kastam Diraja Malaysia juga adalah membanteras
segala bentuk penyeludupan dan penyelewengan dengan cekap dan
berkesan bagi memastikan undang-undang dan peraturan dipatuhi
sepenuhnya. Dengan demikian hasil negara serta kepentingan masyarakat
sentiasa dipelihara dan dilindungi tanpa menganggu transaksi perdagangan

yang sah.

Tanggungjawab memungut hasil dan menyediakan fasiliti perdagangan
melalui penguatkuasaan dan pematuhan undang-undang ini adalah
bertujuan memacu pertumbuhan ekonomi, memelihara keselamatan negara
dan kesejahteraan rakyat. Sebagai agensi pemungut hasil negara yang
utama, Jabatan Kastam bukan sahaja menyumbang, bahkan meningkatkan
kutipan hasil dari setahun ke setahun. Semua ini mesti dilakukan tanpa

menjejaskan prestasi perindustrian negara.

Justeru, bersempena dengan Hari kastam Sedunia ke-38, marilah kita
sama-sama memberikan komitmen sebaik mungkin, turut sama dalam
membasmi jenayah perdagangan, menolak amalan rasuah dan
penyelewengan bagi membantu membentuk persekitaran kondusif dan
selamat untuk pembangunan ekonomi. Ini selaras dengan firman Allah SWT

menerusi surah al-Taubah, ayat 71:

Bermaksud: “Dan orang-orang yang beriman, lelaki dan perempuan,

-

sebahagiannya menjadi penolong bagi yang lain. Mereka menyuruh berbuat
kebaikan dan melarang daripada berbuat kejahatan, dan mereka
mendirikan solat, menunaikan zakat dan taat kepada Allah dan rasul-Nya.
Mereka itu akan diberi rahmat oleh Allah. Sesungguhnya Allah Maha Kuasa

lagi Maha Bijaksana.”

Kitaran ekonomi yang positif, adil, saksama dan kondusif bukan sahaja
akan menjadikan umat Islam sebagai umat yang berkemampuan serta
berdaya saing, malah menjamin Maqgasid al-Syariah dalam aspek
memelihara harta. Hasilnya, masyarakat Islam akan dapat melahirkan lebih
ramai individu yang berkemampuan dari sudut harta sekali gus menjadikan
mereka dapat melaksanakan ibadah yang menuntut kepada kemampuan

harta yang tinggi seperti melaksanakan ibadah haji dan umrah.

Sidang jemaah yang dirahmati Allah,

Kesimpulan yang dapat diambil daripada khutbah hari ini ialah:

Pertama: Kita wajib melaksanakan ibadah zakat untuk kelangsungan
ekonomi umat Islam dan membayar cukai untuk kemaslahatan negara dan

masyarakat.

Kedua: Kitaran ekonomi yang positif, adil, saksama dan kondusif bukan

sahaja akan menjadikan umat Islam sebagai umat yang berkemampuan

~’ serta berdaya saing, malah menjamin Magasid al-Syariah dalam

aspek memelihara harta.

Ketiga: Dalam Islam, sesebuah kerajaan mempunyai hak untuk
mewujudkan dasar percukaian selagimana dasar tersebut menepati prinsip
keadilan, melestarikan kemakmuran negara dan tidak membebankan

rakyat.

Marilah sama-sama kita hayati firman Allah SWT dalam surah al-Bagarah,
ayat 188:

Bermaksud : “Dan janganlah kamu makan (atau mengambil) harta (orang-
orang lain) di antara kamu dengan jalan yang salah, dan jangan pula kamu
menghulurkan harta kamu (memberi rasuah) kepada hakim-hakim kerana
hendak memakan (atau mengambil) sebahagian dari harta manusia dengan

(berbuat) dosa, padahal kamu mengetahui (salahnya).”

